
Løgtingsmál nr. xx/201x: Uppskot til broyting í løgtingslóg um skráseting av skipum 
 

 

Uppskot til 

Løgtingslóg um broyting í løgtingslóg um skráseting av skipum 
(Strika krav um veiðiloyvi) 

 
 

 
§ 1 

 
Í løgtingslóg nr. 9 frá 5. mars 1970 um 
skráseting av skipum, sum broytt við 
løgtingslóg nr. 79 frá 10. mars 1992, 
løgtingslóg nr. 75 frá 23. mai 1997, 
løgtingslóg nr. 24 frá 12. apríl 2006, 
løgtingslóg nr. 75 frá 25. mai 2009 og 
løgtingslóg nr. 63 frá 15. mai 2014, verða 
gjørdar hesar broytingar: 
 
 
1. Í § 1, stk. 4, nr. 1 verða orðini “og 

hevur veiðuloyvi frá Føroya 
landsstýri” strikað. 

 
2. § 1, stk. 6 verður strikað.  

 
3. Í § 44, stk. 3 verður “ásetingarnar” 

broytt til: ásetingini”. 
 

4. Í § 44, stk. 3 verður “§ 1, stk. 6 og” 
strikað. 
 

§ 2 
 
Henda løgtingslóg kemur í gildi dagin 
eftir, at hon er kunngjørd. 

Kapittul 1. Almennar viðmerkingar 
 
 
1.1. Orsøkir til uppskotið 
Orsøkin til lógaruppskotið er, at tað sambært løgtingslóg nr. 150 frá 23. desember 2016, sum 
seinast broytt við løgtingslóg nr. 91 frá 6. juni 2017, um serstakar treytir fyri fiskiskapi eftir 
makreli, norðhavssild og svartkjafti og botnfiski í Barentshavinum í 2017 ikki longur er eitt 
krav fyri at fáa rætt til at fara á fiskiveiðu, at fiskifarið hevur eitt veiðiloyvi. 
 
Talan er sostatt um at gera konsekvensbroyting í løgtingslóg um skipaskráseting sum  
avleiðing av broytingum í fiskivinnulóggávuni.  
 
1.2. Galdandi lóggáva 
Galdandi reglur í løgtingslóg um skráseting av skipum áseta, at eitt fiskiskip er eitt og hvørt 
skip ella far, sum verður nýtt til vinnuligan fiskiskap, og sum hevur veiðuloyvi frá Føroya 
Landsstýri. Missir eitt fiskiskip yvir 15 bruttoregistartons/bruttotonsatal veiðuloyvið, kann 
skipaskrásetingin krevja, at skipið verður flutt yvir í skránna fyri stuttleikaskip, ella at tað 
verður strikað úr skipaskránni.  
 
1.3. Endamálið við uppskotinum 
Løgtingsmál nr. 100/2016: Uppskot til løgtingslóg um broyting í løgtingslóg um serstakar 
treytir fyri fiskiskapi eftir makreli, norðhavssild og svartkjafti og botnfiski í Barentshavinum í 
2017, varð samtykt tann 30. mai 2017. Sambært viðmerkingunum til uppskotið er ætlanin, at 
rætturin at veiða í 2017 eisini kann seljast eigarum av fiskiførum undir føroyskum flaggi 
uttan veiðiloyvi og føroyskum feløgum, ið skjalprógv avtalu um, at ávíst fiskifar undir 
føroyskum flaggi fiskar kvotuna. Við hesi lógini varð skipanin broytt soleiðis, at tað ikki 
longur er eitt krav, at fiskiskip skulu hava veiðiloyvi fyri at fáa rætt til at sleppa til fiskiskap. 
 
Tískil verður ósamsvar millum løgtingslóg nr. 150 frá 23. desember 2016 um serstakar treytir 
fyri fiskiskapi eftir makreli, norðhavssild og svartkjafti og botnfiski í Barentshavinum í 2017, 
sum seinast broytt við løgtingslóg nr. 91 frá 6. juni 2017, og løgtingslóg um skráseting av 
skipum.  
 
Neyðugt er tí at gera broytingar í løgtingslóg um skráseting av skipum soleiðis, at tað ikki 
longur er eitt krav fyri at verða skrásett í skipaskránni, at fiskiskipið hevur veiðiloyvi frá 
Føroya Landsstýri. 
 
Uppskot til løgtingslóg um fyrisiting av sjófeingi verður væntandi lagt fyri Løgtingið í næstu 
tingsetu. Við uppskotinum verður skipanin broytt, soleiðis at rættindi til veiðu ikki verða 
knýtt at ávísum fiskifari. 
 
Við hesum uppskotinum er ætlanin at aftur fáa samsvar lógirnar ímillum. Hetta uppskotið er 
sostatt ein konsekvensbroyting av broytingum í fiskivinnulóggávuni. 
 
 
1.4. Samandráttur av nýskipanini við uppskotinum 
Uppskotið hevur við sær, at tað ikki longur verður kravt veiðuloyvi fyri at skráseta eitt skip 
ella far sum fiskiskip. Nú tað ikki longur er eitt krav, at skip hava veiðiloyvi fyri at sleppa til 
fiskiskap, er hetta ein neyðug broyting. 

1.5. Ummæli og ummælisskjal 
Upplýst verður, hvørjir myndugleikar, almennir stovnar, privatir felagsskapir, áhugafeløg og 
onnur hava havt uppskotið til ummælis. Greitt verður í stuttum frá, hvørjar viðmerkingar 
ummælispartarnir hava gjørt. Greitt verður eisini frá, hvørja støðu landsstýrismaðurin og 
stjórnarráðið hevur til hesar viðmerkingar. Hetta ger, at møguligar avleiðingar av lógarupp-
skotinum verða umhugsaðar og lýstar betur. 
 
Eitt ummælisskjal kann eisini verða gjørt. Ummælisskjalið er ein stuttur samandráttur av 
innkomnu ummælunum saman við viðmerkingum hjá landsstýrismanninum til hesi. Serliga 
til uppskot, har nógv ummæli eru innkomin, er eitt ummælisskjal eitt hent amboð, sum gevur 
eitt greitt yvirlit yvir tey ummælini, sum eru komin inn. 
 
Ummælini verða løgd við sum fylgiskjal til lógaruppskotið. 
(Heimild: nr. 1.2.1.6. í rundskrivinum). 

Kapittul 2. Avleiðingarnar av uppskotinum 
 
 
2.1. Fíggjarligar avleiðingarnar fyri land og kommunur 
Uppskotið verður ikki mett at hava fíggjarligar avleiðingar við sær. 
 
 
4.2. Umsitingarligar avleiðingar fyri land og kommunur 
Mett verður ikki, at lógaruppskotið hevur avleiðingar fyri land og kommunur.  
 
 
2.3. Avleiðingar fyri vinnuna 
Lógaruppskotið kann hava avleiðingar fyri vinnuna, tí við hesum skulu skip ella før, ið eru 
útgjørd til ella verða nýtt til vinnuligan fiskiskap, skrásetast sum fiskiskip, hóast tey ikki hava 
veiðiloyvi.  
 
 
2.4. Avleiðingar fyri umhvørvið 
Uppskotið hevur ongar avleiðingar fyri umhvørvið. 
 
 
2.5. Avleiðingar fyri serstøk øki í landinum 
Uppskotið hevur ikki fíggjarligar, umsitingarligar ella umhvørvisligar avleiðingar fyri eitt 
ávíst øki í landinum. 
 
 
2.6. Avleiðingar fyri ávísar samfelagsbólkar ella felagsskapir 
Uppskotið hevur ikki avleiðingar fyri ávísar samfelagsbólkar ella felagsskapir. 
 
 
2.7. Millumtjóðasáttmálar á økinum 
Mett verður ikki, at tað eru bindingar í millumtjóðasáttmálum, sum gera, at uppskotið fær 
fíggjarligar, umsitingarligar, umhvørvisligar ella aðrar avleiðingar fyri landsmynduleikar, 
kommunumyndugleikar, ávís øki í landinum, ávísar samfelagsbólkar ella vinnuna. 
 
 
2.8. Tvørgangandi millumtjóðasáttmálar 
Mett verður ikki, at uppskotið er í ósamsvari við tvørgangandi millumtjóðasáttmálar, herundir 
Evropeiski mannarættindasáttmálan ella Sáttmáli Sameindu Tjóða um rættindi hjá 
einstaklingum, ið bera brek. 
 
 
2.9. Marknaforðingar 
Mett verður ikki, at uppskotið elvir til marknaforðingar. 
 
 
2.10. Revsing, útpanting, sektir ella onnur størri inntriv 
Uppskotið hevur ikki ásetingar um revsing, útpanting ella sektir.  

2.11. Skattir og avgjøld 
Lógaruppskotið hevur ikki ásetingar um skatt ella avgjøld. 
 
 
2.12. Gjøld 
Uppskotið hevur ikki ásetingar um gjøld. 
 
 
2.13. Áleggur lógaruppskotið fólki skyldur? 
Lógaruppskotið áleggur ikki skyldu á fólk. 
 
 
2.17. Yvirlit yvir avleiðingarnar av uppskotinum 
 

 Fyri landið ella 
landsmyndug-
leikar 

Fyri 
kommunalar 
myndugleikar 

Fyri pláss ella 
øki í landinum 

Fyri ávísar 
samfelags-
bólkar ella 
felagsskapir 

Fyri vinnuna 

Fíggjarligar ella 
búskaparligar 
avleiðingar 

Nei Nei Nei Nei Ja 

Umsitingarligar 
avleiðingar Nei Nei Nei Nei Ja 

Umhvørvisligar 
avleiðingar Nei Nei Nei Nei Nei 

Avleiðingar í 
mun til altjóða 
avtalur og 
reglur 

Nei Nei Nei Nei Nei 

Sosialar 
avleiðingar  Nei Nei  

Kapittul 3. Serligar viðmerkingar 
 
3.1. Viðmerkingar til ta einstøku greinina 
 
Til § 1 
Nr. 1. 
Í verandi allýsing av einum fiskiskipi er tað krav, at skipið hevur veiðiloyvi frá Føroya 
Landsstýri. Hetta krav um veiðiloyvi fyri at verða skrásett sum fiskiskip verður við hesum 
uppskotinum strikað.  
Í nýggju § 1, stk. 4, nr. 1 merkir “fiskiskip” eitt skip ella far, ið er útgjørt sum fiskiskip ella 
sum verður nýtt til vinnuliga veiðu av fiski, ella øðrum livandi tilfeingi úr havinum. 
 
Nr. 2. 
Talan er um eina konsekvensbroyting í framhaldi av nýggju § 1, stk. 4, nr. 1.  
 
Nr. 3. 
Talan er um eina konsekvensbroyting í framhaldi av nýggju § 1, stk. 6. 
 
Til § 2 
Áseting um gildiskomu. 
 
 
 
 
 
 

Uttanríkis- og vinnumálaráðið, dagfesting. 
 

Poul Michelsen 
landsstýrismaður 

 
/ Navn á embætisfólki 

 
 
Yvirlit yvir fylgiskjøl: 
Fylgiskjal 1: Javntekstur 
Fylgiskjal 2:  
Fylgiskjal 3:  

